
DATO’ (DR.) CHEF WAN DEKATI WARGA KAMPUS MELALUI KOLABORASI PINTAR
CUIC-STHEM-HEP

UUM ONLINE: Kemeriahan Majlis Konvokesyen Ke-32 dihangatkan lagi dengan kehadiran
chef selebriti terkenal, Dato’ (Dr.) Redzuawan Ismail atau lebih dikenali sebagai Chef Wan ke
Universiti Utara Malaysia (UUM) pada Sabtu lalu.

Beliau yang merupakan Ahli Majlis Penasihatan Universiti-Industri (MPUI) UUM dan juga Prof.
Adjung di Pusat Pengajian Pengurusan Pelancongan, Hospitaliti dan Acara (STHEM) telah
meluangkan masa beramah mesra dengan pelajar melalui sesi Sembang Santai.

Selain itu, Dato’ (Dr.) Chef Wan juga berkongsi pengalamannya berkecimpung dalam bidang
perniagaan pada usia muda sehingga mampu menampung perbelanjaan belajar di Institut
Teknologi MARA (kini Universiti Teknologi MARA) sebelum menyambung pengajian dalam
bidang perakaunan di luar negara.

Kemudian, beliau meluangkan masa melawat tapak Pesta Konvokesyen (PESKON) dan
berkongsi tips serta panduan dalam penyediaan makanan kepada peniaga di situ.

Menerima ljazah Kehormat Doktor Falsafah (Seni Kulinari) UUM pada 2017, Dato’ (Dr.) Chef
Wan juga telah diiktiraf sebagai Top 50 Asean Influencers oleh Asean Retail-Chains Franchise
Federation baru-baru ini.

